
1. Кереш

1.1. Оксфорд университеты нәшрияты («OUP») сезнең шәхси мәгълүматыгызны сакларга һәм 
бөтен дөньяда кулланыла торган мәгълүматны саклау законнарын, шул исәптән, 
кулланырга мөмкин булса, Бөекбританиянең мәгълүматны саклау турындагы 2018 елгы 
законын, Бөекбританиянең гомуми мәгълүматны саклау турындагы регламентын, Европа 
Берлегенең гомуми мәгълүматны саклау турындагы регламентын, Калифорниянең 
кулланучыларның конфиденциальлеген яклау турындагы законын, Балаларның онлайн 
хосусыйлыгын яклау турындагы законны һәм Гаиләнең белем алуга хокуклары һәм 
хосусыйлыгы турындагы законны хөрмәт итәргә бурычлы. Бу хосусыйлык сәясәте безнең 
моны ничек эшләвебезне һәм моның сезнең OUP вебсайтларын, продуктларын һәм 
хезмәтләрен куллануыгызга ничек кагыла икәнлеген аңлата. 

2. Сезнең шәхси мәгълүматыгызны без ничек кулланабыз

2.1. Без шәхси мәгълүматны OUP продуктларын һәм хезмәтләрен пропагандалау һәм тәэмин итү, 
вебсайтларыбызның куркынычсызлыгын тәэмин итү һәм бизнесыбызны алып бару өчен 
кулланабыз. Бу биттә без үзебез җыйган шәхси мәгълүматның категорияләре, шул шәхси 
мәгълүматны үзебезнең билгеле эшкәртү ысуллары, безгә моны эшләргә мөмкинлек бирүче 
хокукый нигезләр һәм без сезнең шәхси мәгълүматыгыз белән уртаклаша торган 
партнерларның төрләре турында күбрәк мәгълүмат урнаштырдык. 

2.2. Кайбер очракларда без сезнең шәхси мәгълүматны сораганда, без моны сезнең таләбегезне 
үтәү өчен эшлибез (мәсәлән, сезгә заказ җибәрү өчен адресыгыз кирәк булганда). Сез бу 
шәхси мәгълүматны бирмәсәгез, без сезнең таләбегезне яки заказыгызны эшкәртә 
алмаячакбыз. 

2.3. Сезнең шәхси мәгълүматыгызны ничек куллануыбызга карамастан, без аның 
конфиденциальлеген, кагылгысызлыгын һәм куллана алырлык булуын тәэмин итәр өчен 
чаралар күрәбез. Моңа ISO 27001 стандартына ирешү һәм мәгълүматны югалтудан, урлаудан 
яки рөхсәтсез кулланудан саклау өчен күп кенә техник һәм оештыру куркынычсызлыгы 
чараларын куллану керә. OUP’ның куркынычсызлык яклавы турында тулырак мәгълүмат алу 
өчен, privacy@oup.com адресына мөрәҗәгать итә аласыз. 

3. Ризалык бирү һәм аны кире алу һәм шәхси мәгълүматыгызны 

яңарту
3.1. Шәхси мәгълүматыгызны эшкәртү өчен сезнең ризалыгыгыз кирәк булганда, без, сез 

мәгълүматыгызны биргәндә, сезнең ризалыгыгызны сораячакбыз. Сез бу ризалыкны теләсә 
кайсы вакытта кире алырга хокуклы. Шулай ук сез шәхси мәгълүматыгызны теләсә кайсы 
вакытта яңарта аласыз. Әгәр дә сез боларны эшләргә телисез икән, безнең Шәхси мәгълүматны 
таләп итү формасын тутыра аласыз яки rights.requests@oup.com адресы аша безнең белән 
элемтәгә керә аласыз. 

3.2. Без сезнең шәхси мәгълүматны чит якларга сатмыйбыз. 

4. Шәхси мәгълүматыгызны саклау, күчерү һәм югалтмау

4.1. Сезнең шәхси мәгълүматыгыз үзе җыелган илдән читтә, шул исәптән Бөекбританиядән 
(«Бөекбритания») һәм Европа икътисади зонасыннан («ЕИЗ») читтә сакланырга һәм 
эшкәртелергә мөмкин. Башкаларга мәгълүматны Бөекбритания/ЕИЗ эчендә яки башкача  
күчергәндә, без сезнең шәхси мәгълүматыгызны саклау өчен тиешле һәм туры килә торган 
саклану чаралары һәм техник чаралар булуын тикшерәбез. Моның өчен без мәгълүматны 
Бөекбританиядән алынган шәхси мәгълүматны тиешенчә саклауны тәэмин итә торган дип 
танылган илләргә яки сезнең шәхси мәгълүматыгызны саклау өчен күчерү механизмнары 
безнең тарафтан расланган чит якларга гына тапшырачакбыз. Бөекбританиядән/ЕИЗ дан 
шәхси мәгълүматны күчерү өчен без халыкара мәгълүмат күчерү килешүләрен, Бөекбритания 
мәгълүматы буенча комиссар идарәсе һәм Европа комиссиясе тарафыннан расланган 
стандарт килешү шартларын кулланабыз, үзебезнең тәэмин итүчеләр билгеләгән Мәҗбүри 
корпоратив кагыйдәләрне кулланабыз яки бөтен дөньяда законнар буенча таләп ителә торган 
башка шундый ук чараларны кабул итәбез. Мәгълүматны саклау буенча хезмәткәребезгә  
privacy@oup.com адресы буенча таләп җибәреп, карап алу өчен тиешле механизмның 
күчермәсен алып була. 

4.2. Без сезнең шәхси мәгълүматыгызның язмаларын алар без җыйган максатлар өчен кирәк 
булган вакыт кадәр генә, шулай ук язмаларны саклауга кагылышлы нинди дә булса законлы 
яки норматив йөкләмәләрне үтәү өчен саклаячакбыз. Сезнең шәхси мәгълүматны маркетинг 
максатларында эшкәртүне туктату таләпләрен үтибез. Моңа киләчәктә без сезнең таләпне үти 
алсын өчен билгеләнмәгән срокка сезнең таләпнең язмасын саклау керә. 

5. "Cookie" файллары

5.1. Вебсайтларыбызда "cookie" файлларын, кушымталарыбызда һәм башка программаларда 
моңа охшаш технологияләрне кулланабыз. Моның сезгә ничек кагыла алуын белү өчен, 
"Cookie" файллары политикасын карагыз. 

6. Сезнең хокукларыгыз

6.1. Сезнең шәхси мәгълүматыгызга керү, аны төзәтү яки бетерү мөмкинлеген таләп итәргә, 
шәхси мәгълүматыгызны эшкәртүне чикләргә һәм шәхси мәгълүматыгызны эшкәртүгә каршы 
чыгарга хокукыгыз бар. Сезнең шәхси мәгълүматыгызның OUP компаниясенең законлы 

мәнфәгатьләре өчен эшкәртелүенә каршы чыгарга хокукыгыз бар. Сезгә турыдан-туры 
маркетинг җибәрүебезгә һәм турыдан-туры маркетинг максатлары өчен сезнең профильне 
булдыруыбызга каршы килергә хокукыгыз бар. Санап кителгән хокукларның берәрсен 
кулланырга теләсәгез, безнең Шәхси мәгълүматны таләп итү формасын тутырыгыз яки 
rights.requests@oup.com адресы аша безнең белән элемтәгә керегез.  

6.2. Бу хосусыйлык политикасына кагылышлы сорауларыгыз булса, безгә privacy@oup.com адресы 
аша мөрәҗәгать итә аласыз. 

6.3. Сез яшәгән, эшләгән яки, сезнең фикерегезчә, хокук бозу булырга мөмкин булган илдәге 
мәгълүматны яклау өчен күзәтү органына безнең тарафтан шәхси мәгълүматыгызны 
эшкәртүгә шикаять бирү хокукыгыз бар. 

7. Безнең белән элемтәгә керү

7.1. Вебсайтларыбызның, продуктларыбызның һәм хезмәтләребезнең мәгълүмат 
идарәчесе - Оксфорд университетының ректоры, магистрлары һәм галимнәре, 
Оксфорд университеты нәшрияты сәүдә маркасын куллана, Great Clarendon урамы, 
Oxford OX2 6DP, Бөекбритания адресы буенча урнашкан, әгәр веб-сайтта, продуктта, 
хезмәттә яки сез безгә шәхси мәгълүматыгызны биргән формада башкача 
күрсәтелмәгән булса. Мәсәлән, сез шәхси мәгълүматыгызны www.oupe.es сайты аша 
биргән булсагыз, мәгълүмат идарәсесе - Oxford University Press España S.A. Әгәр 
сезнең мәгълүмат идарәчесенең кем булуында шикләнсәгез яки бу политика белән 
бәйле башка сорауларыгыз булса, OUP'ның Мәгълүматны саклау буенча 
хезмәткәренә шул ук адрес буенча яки privacy@oup.com электрон почтасы аша 
мөрәҗәгать итә аласыз. 


